
Il fegl alv – da la veglia e difficultad
da cumenzar

Sfegliar la pagina, cumenzar in chapitel 
nov, scriver in’autra istorgia: Per cumen-
zaments vain nus bleras modas da dir che 
sa refereschan al scriver. Latiers simbo-
lisescha il fegl alv il cumenzament – tut è 
pussibel. L’idea dal fegl alv è tant carma-
lanta sco era anguschanta, sco mintga cu-
menzament.Cura envida il fegl alv a sbur-
fladas da pleds e cura procur’el per ina 
bloccada totala?Autur*As rumantsch*As 
raquintan davart lur relaziun cun il fegl 
alv e las fadias da cumenzar. Per il prin-
cipi da l’onn nov ans deditgain a moda 
ludica, associativa e (dal) tuttafatg concre-
ta als inizis, a  las entschattas ed als cumen-
zaments. E  sperain da rivar era ad ina fin. 

